Nafarroa Bai parlamentu-taldeari atxikitako foru parlamentari Patxi Telletxea Ezkurra jaunak informazioa eskatu du (PES 395) Juan Renaren gaineko lan bat Alcalá de Henaresko Unibertsitateari esleitu izanari, lan horretarako aurrekontuari eta ordaintzeko erabiliko den lerroari buruz. Hona hemen Vianako Printzea Erakundea-Kultura eta Turismo Departamentuko kontseilariaren erantzuna:
Alfredo Floristán Imízcoz nafar katedraduna Historia Modernoko irakasle titularra da Alcalá de Henaresko Unibertsitatean, hartako Historia IIko Departamentuan. Horregatik esleitu zaio lana hiri horretako unibertsitateari, aipatu katedraduna aditu ezaguna baita Historia Modernoan; zehazki, XVI. mendeko garaian, hain zuzen ere Nafarroako Erreinuaren konkista eta erreinu hori Gaztelakora biltzea gertatu zen aldian. Garai horretako dokumentazioa eta, bereziki, Rena Funtsa deritzonekoa, irakurtzeko oso zaila da, eta horregatik eskatu zitzaien laguntza aditu horri eta unibertsitatean zeukan departamentuari.
Ikerketarako aurrekontua 27.840 eurokoa da, 2009ko, 2010eko eta 2011ko ekitaldi ekonomikoetan banatuta. 
“Funtsen deskribapena eta digitalizazioa” izeneko A21002 A2200 6090 332102 aurrekontu-lerroaren bidez ordaindu behar da.
Hori jakinarazten dizut, Nafarroako Parlamentuko Erregelamenduaren 192. artikuluan xedatutakoa betez.

